
Clan 1.

U Zakonu o budzetima u Federaciji Bosne i Hercegovine (,Sluzbene novine Federacije

BiH",

br. 102/13, 9/14, 13/14, 8/15, 91/15, 102/15, 104/16, 5/18, 11/19 i 99/19), €lan 2.

mijenja se i glasi:

wn

8.

9.

,Clan 2.
Termini koji se koriste u ovome zakonu imaju sljedeée znacenije:

aproprijacija predstavlja zakonsko ovlastenje, sadrzano u budzetu koje daje
zakonodavno tijelo budzetskim Kkorisnicima za preuzimanje obaveza za
nabavku roba, usluga, radova ili objekata, koji ¢e se Koristiti u svrhe utvrdene u
budzetu i to u iznosima koji ne mogu biti veéi od iznosa odobrenog za te
namjene u toku fiskalne godine;

akti strateSkog planiranja su projekti, planovi, strategije i sl.;

bruto nacelo podrazumijeva iskazivanje svih prihoda i primitaka i rashoda i
izdataka u punim iznosima;

budzet je akt kojim se planiraju prihodi i primici, te rashodi i izdaci Federacije
Bosne i Hercegovine (u daljem tekstu: Federacija), kantona, gradova i opc¢ina
za period od jedne fiskalne godine;

budzetski izdaci su izdaci za finansijsku i nefinansijsku imovinu i otplatu kredita
i zajmova;

budzetski i vanbudzetski nadzor je sistem kontrole materijalno-finansijskog
poslovanja budzetskih korisnika, pravnih i fiziCkih lica kojima se sredstva
osiguravaju u budzetu i finansijskom planu;

budzetska inspekcija je kontrola primjene zakona u oblasti finansijskog
poslovanja, namjenskog i zakonitog koriStenja sredstava od korisnika
budZetskih sredstava;

budzetski kalendar je postupak pripreme i donoSenja budzeta i finansijskih
planova vanbudzetskih fondova;

budzetski korisnici su ministarstva i ostali organi uprave, te ostali koji su u
budzet uvrsteni kao budzetski korisnici;

10.budzetsko odobravanje sredstava je okvirni iznos sredstava za pokrice

rashoda i izdataka koji se budzetskom korisniku utvrduje mjesecno;

11.budzetski prihodi su javni prihodi, primljeni transferi i donacije;
12.budzetski primici su prilivi novca od finansijske i nefinansijske imovine i

zaduZivanja;

13.budzetski rashodi propisani su zakonom i propisima donesenim na osnovu

zakona za poslove, funkcije i programe koji se planiraju u budzetu i finansijskim
planovima budzetskih korisnika. Budzetski rashodi obuhvataju troSkove placa i
naknada zaposlenika, doprinose poslodavaca i druge doprinose, izdatke za
materijal, sitni inventar i usluge, tekuée transfere i druge tekuée rashode,
kapitalne transfere, te izdatke za kamate;



14.budzetsko ra€unovodstvo je racunovodstveni sistem kojim se ureduje
planiranje, evidentiranje, analiziranje, nadzor i izvjeStavanje o poslovnim
dogadajima budzetskih korisnika i vanbudzetskih fondova;

15.donacija je namjenski prihod budzZeta, budzetskih i vanbudZetskih korisnika i
vanbudZetskih fondova ostvaren davanjima fizi¢kih i pravnih lica, inostranih
vlada, medunarodnih organizacija i drugih;

16.dug Federacije, kantona, grada i opc¢ine je unutrasnji ili vanjski dug izraZzen u
domacoj ili stranoj valuti nastao na osnovu zakona, zaduzivanjem i predstavlja
apsolutnu i bezuslovnu obavezu Federacije, kantona, grada i opcine;

17.finansijski plan je akt vanbudzetskog fonda i vanbudzetskog korisnika kojim
se utvrduju prihodi i primici, te rashodi i izdaci za jednu godinu u skladu s ovim
zakonom;

18.finansijski zahtjev je akt budZetskog korisnika kojim se utvrduju prihodi i
primici, te rashodi i izdaci za jednu godinu u skladu s ovim zakonom;

19.finansijsko izvjeStavanje je skup informacija o finansijskom polozaju,
uspjesnosti poslovanja i nov€anim tokovima budZzeta, te budzetskih korisnika,
vanbudZetskih fondova i vanbudZetskih korisnika;

20.fiskalna godina je period od 1. januara do 31. decembra,;

21.funkcionalna klasifikacija je skup poslova, funkcija i programa Federacije,
kantona, gradova, op¢ina i vanbudzetskih fondova razvrstanih prema namijeni
kojoj sluze;

22.Glavnaknjiga trezora je sistemska evidencija transakcija i poslovnih aktivnosti,
prihoda i primitaka, rashoda i izdataka, te stanja imovine, obaveza, potraZivanja
i izvora sredstava, koje su u skladu s budzetom nastale u toku fiskalne godine,
odnosno do odredenog datuma, koja pruza informacije o transakcijama i
poslovnim dogadajima u skladu sa propisanim kontnim planom i na nivou
propisanih budzZetskih klasifikacija;

23.programsko budzetiranje je proces pripreme, usvajanja i izvrSavanja budzeta
po budZetskim programima, pri Cemu se za svaki program rashodi razvrstavaju
po odgovarajucoj ekonomskoj klasifikaciji;

24.glavni program (budzetski glavni program) predstavlja skup programa koje
provodi jedan ili viSe budZetskih korisnika, a koji zajedno Cine jedno podrucje
javne politike (u daljem tekstu: glavni program);

25.indikatori ucinaka sluze za pracenje napretka u ostvarenju ocekivanih
rezultata programa rashoda i javnih politika; dijele se po nivou ocCekivanog
rezultata na indikatore izlaznih rezultata (koji se odnose na dobra i usluge
proizvedene i/ili pruZzene od strane vladinih/javnih organizacija) i indikatore
krajnjih rezultata/ishoda (koji mijere Sto je ostvareno implementacijom
programa/politike, odnosno ishode za krajnje korisnike);

26.interna kontrola podrazumijeva razliCite mehanizme kojima se osigurava
ispravno izvrSavanje odluka vezanih uz budZetske i ostale politike, posebno u
sliede¢im oblastima: finansijskog izvjeStavanja, ucinkovitih  sistema
komunikacije izmedu rukovodioca i njihovog osoblja, racunovodstvenih
kontrola, kontrola procesa i kontrole javnih nabavki;

27.interna revizija je nezavisno objektivno uvjeravanje i konsultantska aktivnost
kreirana s ciljem da se doda vrijednost i unaprijedi poslovanje organizacije. Ona
pomaze organizaciji da ostvari svoje ciljeve osiguravajuci sistematican,
discipliniran pristup procjeni i poboljSanju ucinkovitosti upravljanja rizikom,
kontrolama i procesima upravljanja;



28.finansijsko upravljanje i kontrola je sveobuhvatan sistem unutrasnjih kontrola
koji uspostavljaju i za koji su odgovorni rukovodioci korisnika javnih sredstava,
a kojim se upravljajuéi rizicima osigurava razumno uvjeravanje da Ce se u
ostvarivanju ciljeva budzetska i druga sredstva koristiti pravilno, ekonomicno,
uc€inkovito i efektivno;

29.javni prihodi su prihodi od poreza, taksi, naknada, doprinosa, kazni i ostalih
javnih prihoda ustanovljenih zakonima i drugim propisima Bosne i Hercegovine,
Federacije kantona i jedinica lokalne samouprave;

30.javne finansije su aktivnosti drzave i entiteta vezane uz pribavljanje javnih
prihoda i izvrSenje javnih rashoda;

31.javne investicije predstavljaju dio sredstava budzeta planiranih za ulaganja u
znaCajno povecanje vrijednosti nefinansijske imovine kroz stjecanje
infrastrukture opceg znacCaja, lokalne infrastrukture, gradevinskih objekata,
zemljiSta i opreme;

32.Jedinstveni raéun trezora je sistem bankovnih racuna budzeta, putem kojeg
se izvrSavaju uplate prihoda i primitaka, isplate rashoda i izdataka i evidentiraju
u sistemu Glavne knjige trezora;

33.kapitalni budzet je pregled izdataka za finansiranje kapitalnih investicija iz
budZeta, kredita, donacija i/ili drugih izvora;

34.konsolidacija je iskazivanje finansijskih podataka vise medusobno povezanih
budZeta i/ili budzetskih korisnika, te vanbudzZetskih fondova kao da se radi o
jedinstvenom subjektu;

35.modifikovana radunovodstvena osnhova nastanka dogadaja je
racunovodstvena osnova prema kojoj se prihodi evidentiraju i priznaju u periodu
u kojem su raspolozivi i mjerljivi, a rashodi se priznaju u trenutku nastanka
obaveze;

36.neto nabavka nefinansijske imovine je razlika izmedu primitaka od prodaje
nefinansijske imovine i izdataka za nabavku nefinansijske imovine;

37.neto finansiranje je razlika izmedu primitaka od finansijske imovine i
zaduzivanja i izdataka za nabavku finansijske imovine i otplatu duga;

38.operativni plan je iznos sredstava za pokriCe rashoda i izdataka koji, na
prijedlog budzetskog korisnika, odobrava ministar finansija, gradonacelnik,
odnosno nacelnik opcine i rukovodilac vanbudzZetskog fonda;

39.pomoé¢i Evropske unije su sredstva koja budzet prima kroz pristupne
programe i fondove Evropske unije;

40.namjenski prihodi su prihodi Cije je koriStenje i namjena utvrdena posebnim
propisima;

41.program (budzetski program) je skup djelatnosti i mjera koje budzetski
korisnik provodi u skladu sa svojim nadleznostima i strateSkim ciljevima, a
doprinose ispunjenju jednog zajedni¢kog cilja vladine politike djelovanja (u
daljem tekstu: program);

42.programska klasifikacija iskazuje rashode i izdatke razvrstane po
kategorijama programske strukture;

43.programska aktivnost se planira unutar programa za ostvarenje programskih
cilieva i nije vremenski ograni¢ena;

44.projekt se planira unutar programa za ostvarenje programskih ciljeva i
vremenski je ogranicen;

45.projekcija budzeta je projekcija budzZetskih prihoda i primitaka, te budZetskih
rashoda i izdataka;



46.racun finansiranja je dio budzeta koji prikazuje nacin finansiranja budzetskog
deficita, te koriStenje budzetskog suficita;

47.registar budzetskih korisnika je popis budzetskih korisnika federalnog,
kantonalnog, opcinskog i gradskog budzeta;

48.pozicija posebnog nadzora predstavlja izdvajanja u okviru programa koja se
posebno planiraju i usvajaju u budzetu radi omogucavanja nadzora od strane
Vlade Federacije Bosne i Hercegovine i Parlamenta Federacije Bosne i
Hercegovine;

49.subvencije su tekuéi transferi koji se daju proizvodaCima za poticanje
proizvodnje odredenih proizvoda i pruzanja usluga;

50.tekuéi bilans je razlika izmedu budzetskih prihoda i budzZetskih rashoda.
Pozitivna razlika izmedu prihoda i rashoda naziva se tekudéi suficit, a negativna
tekuci deficit;

51.transferi za posebne namjene su transferi dati drugim nivoima vlasti ili
vanbudZetskim fondovima u okviru programa koji poti€u iz budzeta vlade ili
fonda koji daje transfer i Cije je koristenje definirano i ne moze se Koristiti u druge
svrhe;

52.ukupan suficit/deficit je razlika izmedu tekuceg suficita/deficita i neto nabavke
nefinansijske imovine;

53.ukupan finansijski rezultat je zbir izmedu ukupnog suficita/deficita i neto
finansiranja;

54.vanbudzetski fond je pravno lice, osnovano na osnovu zakona, koje se
finansira iz namjenskih prihoda odnosno doprinosa. Vanbudzetskim fondovima,
u smislu ovog zakona, smatraju se zdravstveni fond, fond za zapoSljavanje, kao
i drugi fondovi uspostavljeni po zakonu;

55.vanbudzetski korisnici u smislu ovog zakona su privredna drustva,
organizacije i ustanove koje obavljaju javne usluge i vrSe javni servis, a
oshovane su posebnim propisima, te druga pravna lica u kojima Federacija,
kantoni, gradovi i opcine imaju odlu€ujuéi utjecaj na upravljanje na osnovu
strukture kapitala;

56.viSegodiSnja kapitalna ulaganja u smislu ovog zakona su ulaganja u
znacajniju nabavku stalnih sredstava i kapitalnih transfera u iznosu od najmanje
2.000.000 KM na nivou Federacije, odnosno 500.000 KM na nivou kantona, $to
podrazumijeva viSegodiSnje ulaganje u trajanju od najmanije tri godine, a koja
su planirana i usvojena u programima javnih investicija i dijelom ili u potpunosti
se finansiraju iz sredstava budzeta Federacije, odnosno kantona;

57.vlastiti prihodi su prihodi ostvareni obavljanjem privredne djelatnosti koja ne
obuhvata obavljanje osnovne djelatnosti propisane zakonima i drugim
propisima o osnivanju i utvrdivanju djelokruga rada budzZetskih korisnika,
vanbudzetskih fondova i vanbudZzetskih korisnika;

58.zaduzivanje je uzimanje kredita, zajmova ili izdavanje vrijednosnih papira;

59.postoje¢a drzavna pomo¢ je svaka drzavna pomo¢ koja je postojala prije
formiranja VijeCa za drzavnu pomoc¢ Bosne i Hercegovine, odnosno programi
drzavne pomodi i pojedinacna drzavna pomoc Cija je primjena zapocela prije te
se nastavila i nakon formiranja Vije€a za drzavnu pomo¢ Bosne i Hercegovine,
drzavna pomoc koja je odobrena i pomoc koja se smatra postojecom drzavnom
pomoc¢i u skladu s odredbama Zakona o sistemu drzavne pomoc¢i u Bosni i
Hercegovini, te pomo¢ koja se smatra postojeCom drzavnom pomoci jer je
moguce ustanoviti da u trenutku kada je pocela njezina primjena nije



predstavljala drzavnu pomo¢, ali je kasnije postala pomo¢ zbog razvoja trziSne
konkurencije, a nije izmijenjena.”

Clan 2.

Naziv Poglavija: ,|ll. §ADRZAJ BUDZETA | FINANSIJSKOG PLANA*® mijenja se i glasi:
. SADRZAJ BUDZETA, FINANSIJSKOG PLANA | FINANSIJSKOG ZAHTJEVA®.

Clan 3.

Clan 10. mijenja se i glasi:
,Clan 10.

BudZet se sastoji od opcCeg, posebnog dijela, pregleda viSegodiSnjih kapitalnih
ulaganja i budzetske dokumentacije.

Opéi dio budzeta €ini Racun prihoda i rashoda, Racun kapitalnih primitaka i
izdataka i Racun finansiranja na nivou ukupnog budzeta.

Posebni dio budzeta sastoji se od plana rashoda i izdataka budZetskih korisnika,
iskazanih po programskoj klasifikaciji, odnosno po programima i pozicijama posebnog
nadzora u okviru programa gdje je to potrebno, te po ekonomskoj, funkcionalnoj i
klasifikaciji prema izvorima finansiranja, definiranim u ¢lanu 14. ovog zakona, u skladu
s aktima strateSkog planiranja, ciljevima i zadacima budzetskih korisnika.

Pregled viSegodisnjih kapitalnih ulaganja iz programa javnih investicija, prikazuje
ukupnu vrijednost ulaganja po godinama i po svim izvorima finansiranja.

Budzetska dokumentacija sastoji se od obrazloZenja budzZeta i pripadajucih
aneksa.

Detaljna struktura opcCeg i posebnog dijela budzZeta, pregleda viSegodiSnjih
kapitalnih ulaganja te budzetske dokumentacije, bit ¢e definirana podzakonskim aktom
koji donosi federalni ministar finansija.”

Clan 4.
Clan 11. mijenja se i glasi:
,Clan 11,
Racun prihoda i rashoda budzeta sastoji se od:

1) PRIHODA

- porezi,

- takse,

- naknade,

- doprinosi,

- kazne,

- ostali javni prihodi,
- transferii

- donacije.

2) RASHODA
place i naknade troSkova zaposlenih,
- doprinosi poslodavca i drugi doprinosi,



- izdaci za materijal, sitni inventar i usluge,
- tekudi transferi i drugi tekuci rashodi,

- kapitalni transferi i

- izdaci za kamate.

Racun kapitalnih primitaka i izdataka budzeta sastoji se od:

1) PRIMITAKA
- primici od prodaje nefinansijske imovine

2) IZDATAKA
- izdaci za nabavku nefinansijske imovine i
- izdaci po osnovu rekonstrukcije i odrzavanja nefinansijske imovine.

Racun finansiranja sastoji se od:

1) PRIMITAKA
- primici od finansijske imovine i
- primici od zaduzivanja

2) IZDATAKA
- izdaci po osnhovu datih pozajmica,
- izdaci za otplate dugova i
- ostali izdaci po osnovu finansijske imovine.*

Clan 5.

U ¢lanu 12. u stavu 1. iza rijeCi ,programe®, zarez i rijeCi: ,a sastoje se od aktivnosti i
projekata“, briSu se.

Clan 6.
Clan 13. mijenja se i glasi:
,Clan 13.

Finansijski zahtjevi budZetskih korisnika za sredstvima u godiSnjem budZetu,
razvrstani su po programima i uskladuju se sa strateSkim dokumentima i aktima
strateSkog planiranja budzetskih korisnika.

U programima se iskazuju planirani prihodi i primici te rashodi i izdaci razradeni
po:

- vrstama prihoda i primitaka,

- vrstama rashoda i izdataka po ekonomskim kategorijama.

Informacije o programima koje se dostavljaju u finansijskim zahtjevima sadrze:

- naziv programa,

- kod programske klasifikacije,

- programski cilj,

- rukovodioca programa,

- zakonski osnov za provodenje programa,

- potrebna sredstva za provodenje programa po ekonomskim kategorijama,



- broj zaposlenih u okviru programa,

- indikatore uCinka za program,

- listu prioriteta/mjera iz Strategije razvoja Federacije Bosne i Hercegovine i
relevantnih sektorskih strategija kojoj program doprinosi i

- ostale elemente koji ¢e biti definirani u okviru podzakonskog akta o primjeni
programskog budzetiranja koji ¢e propisati federalni ministar finansija.”

Clan 7.

U Clanu 14. u stavu 1. iza rijeci: ,finansijskog plana“ dodaje se zarez i rijeci ,odnosno
finansijskog zahtjeva“.

Iza stava 1. dodaje se novi stav 2. koji glasi:

,BudZet se priprema, usvaja i izvrS8ava po svim budzetskim klasifikacijama
navedenim u stavu 1. ovog ¢lana.”

Clan 8.

Naziv Poglavija: ,IV. IZRADA BUDZETA | FINANSIJSKOG PLANA* mijenja se i glasi:
,IV. IZRADA BUDZETA, FINANSIJSKOG PLANA | FINANSIJSKOG ZAHTJEVA®.

Clan 9.
U ¢lanu 15. alineje 7., 8., 9.1 10. mijenjaju se i glase:

»- do 31. augusta - budzetski korisnici dostavljaju Ministarstvu finansija budzetske
zahtjeve;

- do 30. septembra - konsultacije Ministarstva finansija i budzZetskih korisnika u
vezi sa zahtjevima budzetskih korisnika i prioriteta budzetske potrosnje;

- do 31. oktobra - Ministarstvo finansija dostavlja Vladi Nacrt budzeta za narednu
fiskalnu godinu;

- do 5. novembra Vlada utvrduje Nacrt budZeta kojeg premijer dostavlja
Parlamentu uz prate¢u dokumentaciju.”

Alineja 11. briSe se.

Clan 10.
Clan 16. mijenja se i glasi:

,Clan 16.

DOB-om se vrdi trogodiSnje planiranje okvirnog budzeta. DOB sadrzi
makroekonomske projekcije te okvirne projekcije budzetskih prihoda i primitaka te
rashoda i izdataka, te utvrdene gornje granice po budzetskim korisnicima za planiranje
budZeta za naredne tri godine, na kojem se zasniva priprema i izrada godiSnjih
budzeta.

Postupak pripreme DOB-a pocinje dostavljanjem Instrukcije broj 1 o nacinu i
elementima izrade DOB-a budzetskim korisnicima, a koja, izmedu ostalog, sadrzi:



osnovne fiskalne pretpostavke i smjernice za pripremu DOB-a na osnovu smjernica za
trogodisnje planiranje rada, te obrasce tabela prioriteta budzetskih korisnika.

Ministarstvo finansija DOB priprema na osnovu dostavljenih tabela prioriteta
budZzetskih korisnika, makroekonomskih projekcija i projekcija prihoda i primitaka,
usvojene Strategije razvoja Federacije Bosne i Hercegovine, te smjernica ekonomske
i fiskalne politike Federacije.

TrogodiSnje planiranje budZeta obaveza je za sve budzetske korisnike na
federalnom, kantonalnom, gradskom i op¢inskom nivou te za vanbudzZetske fondove.

Osnov za izradu DOB-a za vanbudzetske fondove su smjernice ekonomske i
fiskalne politike Federacije.”

Clan 11.
Clan 17. mijenja se i glasi:
,Clan 17.

Vlada na prijedlog Ministarstva finansija donosi Smjernice ekonomske i fiskalne

politike za trogodisnji period.

Smijernice sadrze:

1. strateSke ciljeve ekonomske i fiskalne politike Federacije i uskladene prioritete
rashoda i izdataka, ukljuujuci prioritetne strukturalne reforme;

2. osnovne makroekonomske pokazatelje Federacije;

3. osnovne pokazatelje ekonomske i fiskalne politike Federacije;

4. pretpostavke drustvenog i privrednog razvoja za budZetsku i za naredne dvije
godine;

5. procjenu prihoda i primitaka budzeta, ciljanu fiskalnu poziciju te uskladeni nivo
ukupnih ciljanih rashoda i izdataka, a koji odrzavaju prethodno navedene
prioritete rashoda i izdataka;

6. predvidene promjene javnog duga i strategiju upravljanja javnim dugom.

Prijedlog smjernica iz stava 1. ovog ¢lana, Ministarstvo finansija duzno je dostaviti

Vladi do 15. maja tekuce godine. Vlada donosi smjernice do 31. maja tekuce godine,
nakon Cega se iste objavljuju na web stranici Ministarstva finansija.”

Clan 12.
Clan 18. mijenja se i glasi:
,Clan 18.

Na osnovu prijedloga prioriteta budzetskih korisnika za izradu DOB-a
Ministarstvo finansija priprema DOB i dostavlja Vladi do 15. juna.

U sluaju nedostavljanja pregleda prioriteta budZetskih korisnika u roku
odredenim budzetskom instrukcijom broj 1, Ministarstvo finansija je ovlasteno da, u
skladu s dostavljenim pregledom prioriteta budZetskih korisnika iz prethodne fiskalne
godine, sacini pregled prioriteta za tog budzetskog korisnika.

Vlada razmatra i usvaja DOB do 30. juna tekuce godine, ukljucuju¢i DOB-om
definirane ukupne gornje granice rashoda po programima, na osnovu kojih su
definirane ukupne gornje granice na nivou svakog budzetskog korisnika, za tri godine,

nakon ¢ega se DOB dostavlja Parlamentu kao informacija i objavljuje na web stranici
Ministarstva finansija.

U slucaju da se Globalni okvir fiskalnog bilansa i politika u Bosni i Hercegovini ne
usvoji do 15. juna, Vlada ¢e usvojiti DOB u skladu s budzetskim kalendarom iz ¢lana
15. ovog zakona i isti ¢e u slu€aju potrebe revidirati nakon Sto Fiskalno vijeCe Bosne i
Hercegovine usvoji Globalni okvir fiskalnog bilansa i politika u Bosni i Hercegovini.*

Clan 13.
Clan 19. mijenja se i glasi:
,Clan 19.

Na osnovu smjernica iz ¢lana 17. ovog zakona, Ministarstvo finansija budzetskim
korisnicima dostavlja instrukcije broj 2 o nacCinu i elementima izrade zahtjeva za
budzetskim sredstvima za narednu godinu i rokovima, najkasnije do 15. jula tekuce
godine.

Instrukcije broj 2, iz stava 1. ovog Clana sadrze:

1. osnovne elemente iz smjernica i DOB-a iz €lana 17. stav 2. ovog zakona;

2. nacin izrade finansijskog zahtjeva u programskom formatu s obrazlozenjima;

3. rokove za izradu budzeta;

4. gornju granicu rashoda za trogodisnji period izvedenu iz DOB-a za svakog

budzetskog korisnika.®

Clan 14.
Clan 20. mijenja se i glasi:
,Clan 20.

Na osnovu instrukcija broj 2 za izradu prijedloga budzeta, budZetski korisnici
izraduju prijedlog finansijskog zahtjeva na nivou analitickog konta.

Budzetski korisnici su duzni svoj finansijski zahtjev dostaviti Ministarstvu finansija
do 31. augusta tekuce godine.

Prijedlog finansijskog zahtjeva za sredstvima u godiSnjem budZetu sadrzi:

1. namjenske i vlastite prihode i primitke budzetskih korisnika;

2. rashode i izdatke predvidene za fiskalnu godinu razvrstane po budzZetskim
klasifikacijama, ukljuCuju¢i programsku i ekonomsku klasifikaciju na nivou
analitickog konta;
planirani broj radnih mjesta i strukturu zaposlenika za koje se traze budzetska
sredstva u skladu sa smjernicama, zakonima i podzakonskim aktima;
prijedlog plana nabavke stalnih sredstava;
obrazlozenje finansijskog zahtjeva;
plan viSegodi$njih kapitalnih ulaganja po izvorima finansiranja;
zakonske propise koji omogucavaju njegovo provodenje;
izjavu o fiskalnoj odgovornosti iz ¢lana 44. ovog zakona.

Za visegodiSnja kapitalna ulaganja iz programa javnih investicija, zahtjev
korisnika sadrzi ukupnu vrijednost ulaganja i azuriranu dinamiku implementacije po
svim izvorima finansiranja za sve godine implementacije u toku trajanja ulaganja.

w

U slu€aju nedostavljanja prijedloga finansijskog zahtjeva na nivou analitiCkog
konta od strane budzetskih korisnika u roku odredenim budzZetskom instrukcijom broj
2, Ministarstvo finansija je ovlasteno da, u skladu s dostavljenim prijedlogom
finansijskog zahtjeva na nivou analitickog konta iz prethodne fiskalne godine, sacini
finansijski zahtjev za tog budzetskog korisnika.”

Clan 15.
U ¢lanu 21. u stavu 1. rije€ ,plana® zamjenjuje se rijec€ju ,zahtjeva®“.
Clan 16.

U ¢lanu 23. u stavu 2. rijeCi: finansijskog plana“ zamjenjuju se rijeCima: ,finansijskog
zahtjeva®“.

Clan 17.
U Clanu 24. stav 1. mijenja se i glasi:

.Federalni ministar finansija pravilnikom propisuje vrste vlastitih javnih prihoda,
nacin, rokove i uslove raspodjele, kao i kriterije za utvrdivanje vlastitih javnih prihoda.”

Iza stava 3. dodaje se novi stav 4. koji glasi:

.Za viSegodiSnja kapitalna ulaganja, kapitalni rashodi smatrat ¢e se buduéim
opterecenjima budzetskih pozicija prema dinamici ulaganja koja je utvrdena u pregledu
viSegodiSnjih kapitalnih ulaganja. Budzetski korisnici mogu stvarati obaveze za
usvojena visegodiSnja kapitalna ulaganja u skladu s utvrdenom vremenskom
dinamikom. Dio viSegodi$njih kapitalnih ulaganja koji se odnosi na fiskalnu godinu za
koju se priprema budzet, uvrStava se u budzet u skladu s propisanim klasifikacijama
budzeta.”

Clan 18.

U ¢lanu 25. u stavu 2. rijeci: ,do 15. oktobra“ zamjenjuje se rijeCima: ,do 31. oktobra“.

Clan 19.

Naziv Odjeljka: ,4. Sadrzaj budzeta“ mijenja se i glasi: ,4. Sadrzaj budzeta, Zakona o
izvrSavanju budzeta i budzetske dokumentacije koja se dostavlja Vladi i Parlamentu®.

Clan 20.
Clan 26. mijenja se i glasi:
,Clan 26.

Budzet obavezno sadrzi:

1. detaljan prikaz svih javnih prihoda i primitaka budZeta utvrdenih u €l. 10.i 11.
ovog zakona,

2. rashode i izdatke svakog budzetskog korisnika iskazane po programima
uklju€ujuci doprinos programa mjerama ili prioritetima iz Strategije razvoja
Federacije Bosne i Hercegovine, po potkategorijama i glavnim grupama
ekonomske klasifikacije, po funkcionalnoj klasifikaciji i po izvorima
finansiranja,;

3. prijedlog rasporeda budzetskog suficita, odnosno izvore za finansiranje
budzetskog deficita.

Budzet obavezno sadrzi godisSnji pregled predvidenih izdataka po stavkama za

investicijske programe koji traju duze od jedne fiskalne godine.

Zakonom o izvrSavanju budzeta utvrdit ce se maksimalni iznos kratkoro¢nog
zaduzenja koje ¢e Ministarstvu finansija omoguciti pokrivanje rashoda i efikasno
upravljanje gotovinom.

Nacrtom budzZeta utvrduje se visina tekuce rezerve koja ne smije prelaziti 3%
budzetskih prihoda bez namjenskih prihoda, vlastitih prihoda i bez primitaka.

U okviru budzetske dokumentacije nalazi se obrazlozenje koje sadrzi:

1. makroekonomske pokazatelje;

2. obrazlozenje prihoda, primitaka, rashoda i izdataka;

3. podatke o tekucim i dugoro&nim obavezama iz osnova vanjskog i unutrasnjeg
duga Federacije (otplata glavnice, placanje kamata i ostalih obaveza iz
osnova duga), s analizom odrzivosti duga;
podatke o kapitalnim izdacima;
podatke o garancijama,
klju€ne informacije o ciljevima i indikatorima ucinaka za svaki program.”

o gk

Clan 21.

U Clanu 27. u stavu 3. rijeci: ,stav 3.“ zamjenjuju se rijeCima: ,stav 2.

Clan 22.
U ¢lanu 29. iza stava 3. dodaje se novi stav 4. koji glasi:
.,Programom javnih investicija FBIH usvajaju se viSegodiSnja kapitalna ulaganja
koja se finansiraju dijelom ili u potpunosti iz budzeta Federacije i planiraju se u DOB-

u, odnosno godiSnjem budzetu Federacije.”

Dosadas$nji st. od 4. do 6. postaju st. od 5. do 7.

Clan 23.
U ¢lanu 30. u stavu 1. alineje 2., 3., 4., 6., 7.1 8. mijenjaju se i glase:

,~ do 31. marta - nadlezna ministarstva dostavljaju Ministarstvu finansija
popunjene IP obrasce,;

- do 30. maja - Ministarstvo finansija priprema Nacrt programa javnih investicija
FBiH i dostavlja Vladi;

- do 15. juna - Vlada usvaja Nacrt programa javnih investicija FBIH;

- do 15. septembra - nadlezna ministarstva dostavljaju Ministarstvu finansija
revidirane IP obrasce;

- do 10. oktobra Ministarstvo finansija dostavlja Vladi Prijedlog programa javnih
investicija FBiH;

- do 25. oktobra - Vlada donosi Program javnih investicija FBiH."

Clan 24.
U ¢lanu 35. iza stava 5. dodaje se novi stav 6. koji glasi:
.,Nastavljanje viSegodisSnjih kapitalnih ulaganja, odnosno nastavljanje isplate
sredstava za ove svrhe, dopusteno je u skladu s uslovima privremenog finansiranja, s
tim da je viSegodiSnje finansiranje ili ovlastenje za buduce obaveze odobreno u

prethodnim budzetima.*

Dosadasnji st. od 6. do 10. postaju st. od 7. do 11.

Clan 25.
U ¢lanu 41. stav 1. alineja 3. mijenja se i glasi:

-~ utvrdivanje makroekonomskih projekcija i projekcija ukupnih javnih prihoda u
Federaciji,”.

Clan 26.
|za ¢lana 46. dodaje se novi Clan 46a. koji glasi:
,Clan 46a.

,Dodjela sredstava iz budzeta u obliku subvencija (grantova) i drugih vrsta javnih
rashoda, kao i umanjeno ostvarenje prihoda budzeta u obliku otpisa ili preuzimanja
dugovanja, dodjeljivanja zajmova, kredita s preferencijalnim kamatnim stopama i druge
vrste pomoci kojima se privredni subjekt dovodi u povoljniji polozaj u pogledu trzisSne
konkurencije u odnosu na ostale subjekte na trzistu, vrsit ce se u skladu sa Zakonom
o sistemu drzavne pomoci u Bosni i Hercegovini i podzakonskim aktima donesenim na
osnowvu istog.”

Clan 27.

U ¢lanu 47. stav 1. mijenja se i glasi:

,Namjenski prihodi su javni prihodi koji su utvrdeni u skladu s posebnim zakonima
i Cije je koristenje i namjena utvrdeno tim zakonima, kao i donacije, prihodi od prodaje
ili zamjene imovine u vlasnisStvu Federacije i namjenski primici od zaduZivanja, emisije
vrijednosnih papira i prodaje dionica i u¢esc¢a.”

Clan 28.
U ¢lanu 49. stav 2. mijenja se i glasi:

,Uplacene i/ili prenesene pomoci, donacije, vlastiti prihodi, namjenski prihodi,
transferi za posebne namjene izmedu korisnika javnih sredstava, kao i kreditna
sredstva koja su doznac¢ena na Jedinstveni raCun trezora mogu se izvrSavati do visine
uplacenih, odnosno prenesenih sredstava, po odlukama Vlade, a na prijedlog
budZetskog korisnika.*

Clan 29.
U ¢lanu 58. stav 3. mijenja se i glasi:

L2Aproprijacije se mogu prenositi u narednu fiskalnu godinu za finansiranje
viSegodiSnjih kapitalnih ulaganja iz usvojenih programa javnih investicija, a koji su
iskazani u tabeli pregleda viSegodiSnjih kapitalnih ulaganja. Iste se prenose pod
uslovom da se nastavlja realizacija ulaganja koje se finansira iz budzeta Federacije, a
na osnovu zahtjeva budzetskog korisnika koji se dostavlja Ministarstvu finansija nakon
zavrSetka fiskalne godine. Uz zahtjev za prijenos neutroSenih sredstava za
visegodiSnja kapitalna ulaganja dostavlja se detaljno obrazloZzenje implementacije
programa ulaganja, kao i razlozi i dokumentacija za eventualna kasnjenja u realizaciji
istih.”

Iza stava 3. dodaju se novi st. 4. i 5. koji glase:

,Na prijedlog Ministarstva finansija, Odluku o prijenosu neutroSenih sredstava za
viSegodiSnja kapitalna ulaganja zbirno za sva kapitalna ulaganja donosi Vlada do 15.
marta. Na osnovu navedene Odluke, Ministarstvo finansija ¢e putem operativhog
budZeta staviti na raspolaganje neutroSene iznose sredstava za viSegodi$nja kapitalna
ulaganja budzetskim korisnicima.

NeutroSena sredstva za viSegodiSnja kapitalna ulaganja mogu se, uz dato
obrazlozenje budzZetskih korisnika iz stava 3. ovog ¢lana, usmijeriti za finansiranje
viSegodisnjih kapitalnih ulaganja u narednoj fiskalnoj godini.”

Clan 30.

U ¢lanu 86. stav 1. mijenja se i glasi:

,BudZetski korisnici obavezni su urediti sistem interne kontrole u skladu sa
Zakonom o finansijskom upravljanju i kontroli i Standardima interne kontrole u javnom

sektoru u Federaciji, kojima se regulira oblast finansijskog upravljanja i kontrole, kako
bi se osiguralo izvrSavanje aktivnosti u okviru osnovne djelatnosti.”

Stav 2. briSe se.

Dosadasnji stav 3. postaje stav 2.

Clan 31.
U ¢lanu 97. u tacki 6. na kraju reCenice rijeC i zamjenjuje se zarezom.
U tacki 7. na kraju reCenice taCka se zamjenjuje zarezom i dodaje se nova tacka 8.
koja glasi:
,8. Informacije o u€incima programa.”

Clan 32.

U ¢lanu 102. u tacki 2. iza rijeCi: ,finansijskog plana“ dodaje se zarez i rije€i: ,odnosno
finansijskog zahtjeva®“.

U tacki 4. rijeci: ,do 15. augusta“ zamjenjuju se rije€ima: ,do 31. augusta®“.
U tacki 8. rijeC ,medunarodnim® briSe se.
Iza taCke 11., dodaju se nove tac. 12., 13. i 14. koje glase:

»,12. u roku ne dostavi izvjestaj o namjenskom utrosku sredstava,

13. nenamjenski raspolaze sredstvima,

14. ne izvrsSi povrat sredstava u budzet kada je utvrdena obaveza povrata.”

Clan 33.
Iza ¢lana 106. dodaju se novi €l. 106a. i 106b. koji glase:
,Clan 106a.

Implementacija programskog budZetiranja primjenjivat ¢e se postupnim
uvodenjem programskog formata budzeta, poCevsi s budzetskim ciklusom za 2025.
godinu za nivo Federacije i vanbudzetske fondove na nivou Federacije, odnosno za
2027. godinu za nivo kantona i vanbudzZetske fondove na nivou kantona.

Implementacija programskog budZetiranja nece se primjenjivati na gradove i
opcine.

Clan 106b.

Odredbe ovog zakona, koje se odnose na viSegodiSnja kapitalna ulaganja,
primjenjivat ¢e se pocevsi s budzZetskim ciklusom za 2023. godinu za nivo Federacije i

vanbudZetske fondove na nivou Federacije i za nivo kantona i vanbudZetske fondove
na nivou kantona.

Odredbe ovog zakona, koje se odnose na viSegodiSnja kapitalna ulaganja nece
se primjenjivati na gradove i opcine.”

Clan 34.

Ovlascuje se Zakonodavno-pravna komisija Predstavnickog doma Parlamenta
Federacije Bosne i Hercegovine i Zakonodavno-pravna komisija Doma naroda
Parlamenta Federacije Bosne i Hercegovine da utvrdi precCiSceni tekst Zakona o
budzetima u Federaciji Bosne i Hercegovine (,Sluzbene novine Federacije BiH", br.
102/13, 9/14, 13/14, 8/15, 91/15, 102/15, 104/16, 5/18, 11/19 i 99/19).

Clan 35.

Ovaj zakon stupa na snagu narednog dana od dana objavljivanja u ,Sluzbenim
novinama Federacije BiH".

PREDSJEI?AVAJUCI PREDSJEDAVAJUCI
PREDSTAVNICKOG DOMA DOMA NARODA
PARLAMENTA FEDERACIJE BiH PARLAMENTA FEDERACIJE BiH

Mirsad Zaimovié Tomislav Martinovié



